
  
  

मुख्यमंत्री ने किया आतंकवाद निरोधक दस्ता (ए.टी.एस.) की नई इकाई के भवन का
शिलान्यास

चर्चा में क्यों? 
4 जनवरी, 2022 को उत्तर प्रदेश के मुख्यमंत्री योगी आदित्यनाथ ने जनपद सहारनपुर के देवबंद में आतंकवाद निरोधक दस्ता (ए.टी.एस.) की नई इकाई के
भवन ‘कमांडो ट्रेनिंग सेंटर’ का शिलान्यास किया और प्रदेश के विभिन्न जनपदों के फायर स्टेशनों का लोकार्पण किया।

प्रमुख बिंदु 
मुख्यमंत्री ने जनपद सहारनपुर में 199 करोड़ रुपए की 112 विकास परियोजनाओं का लोकार्पण एवं शिलान्यास किया। इनमें 162.98 करोड़ रुपए की
61 परियोजनाओं का लोकार्पण तथा 45.86 करोड़ रुपए की 51 परियोजनाओं का शिलान्यास शामिल है। साथ ही, इस अवसर पर मुख्यमंत्री ने छात्र-
छात्राओं को टैबलेट एवं स्मार्टफोन प्रदान किये।
मुख्यमंत्री ने इस अवसर पर कहा कि प्रदेश सरकार द्वारा देश एवं प्रदेश की समृति के लिये 1 करोड़ छात्र-छात्राओं को नि:शुल्क टैबलेट एवं
स्मार्टफोन प्रदान किये जा रहे हैं। वहीं दूसरी ओर सुरक्षा के लिये ए.टी.एस. सेंटर बनाया जा रहा है।
कोरोना जैसी वैश्विक महामारी के मद्देनज़र युवा ऊर्जा को ऑनलाइन एजूकेशन, ऑनलाइन एग्जाम तथा कंपटीशन की तैयारी के लिये प्रदेश सरकार ने
टैबलेट एवं स्मार्टफोन से जोड़ने का निर्णय लिया है।
टैबलेट एवं स्मार्टफोन प्राप्त करने वाले युवाओं में मेडिकल, नर्सिंग, पैरामेडिकल, फार्मेसी, इंजीनियरिंग, पॉलीटेक्निक, आई.टी.आई.,
विश्वविद्यालयों एवं महाविद्यालयों के विद्यार्थी शामिल होंगे।
ए.टी.एस. के सेंटर में 56 कमांडो हमेशा सुरक्षा के लिये तैनात रहेंगे। यह आतंकवाद निरोधक दस्ता पश्चिमी उत्तर प्रदेश में आतंकवादी गतिविधियों को
रोकने में कारगर होगा। साथ ही देश व प्रदेश के नागरिकों की सुरक्षा के लिये कार्य करेगा।

